
B A G A B I L T Z A
LHK-ko euskara-planaren buletina

Euskara Saioa
Urriaren 5ean ospatu zen 2023ko bigarren Euskara Saioa, gure Bilboko egoitzan. Oraingo

honetan presidenteak ez zuen egoterik izan (pena!), baina guztira, 15 lankidek hartu genuen

parte saioan, Idazkari nagusia barne, eta aurrekoan bezala, honetan ere Gasteizko eta

Donostiako egoitzako langile guztiak izan ziren bertan; baita Donostiako egoitzako

administrari heldu berria ere. Ongi etorri, Naroa! 

Saioaren lehen zatian Elhuyarreko Maitek uda aurretik egindako BIKAIN simulazioaren

emaitzak aurkeztu zituen, itxaropentsuak oso. Eta jarraian Josuk, normalkuntza-teknikariak,

plangintzaldi berriari loturiko nobedadeak aurreratu zizkigun (KEMEN, etab.). 

A L B I S T E  I Z A N  D A
2023ko urriak 8

Z U T A B E A

Nork esango zidan niri, 1994an, orain lerro
hauek idazten ariko nintzela? Ez naiz
Kontseiluan denbora gehien daramana,
baina “beteranotzat” hartzen dut neure
burua. Atzera begiratuz, Kontseiluak bizi
izan dituen aldaketez ohartzen gara, eta
pertsonalki bi nabarmenduko nituzke: alde
batetik, herritarrei arreta handiagoa ematen
zaie, bai gure hitzarmen aplikagarriaren
kontsulta-zerbitzuaren bidez, bai negoziazio
kolektiboaren sustapenaren bidez, eta zer
esanik ez, Precoren bidez; eta bestetik, ni
neu gehien hunkitzen nauena, euskararen
erabilera Kontseiluan bertan.
Baina errebindikatzailea ere izan behar da,
ezta? Bada, nire iritziz, gure Arabako eta
Gipuzkoako egoitzak pixka bat “ahaztuta”
dauzkagu. Ez dakit nola, baina integrazio
handiagoa bilatu behar da, eta langile
guztiak beste pieza bat bezala sentitu behar
dira Kontseiluaren mekano horren barruan.

Gidak, besteak beste, auzitan jarri du
soldatak taula bidez ezartzea, esanez
langileek soldata handiagoak izatea
oztopatzen duela muga horrek. Argudio
hori, baina, gezurra da. Taulek
gutxieneko soldatak ezartzen dituzte,
eta ez dago oztoporik enpresa itunen
bitartez hortik gorakoak adosteko.
Ordutegiak ere aipatzen ditu, eta
merkataritza gune handiek igandeetan
eta jaiegunetan irekitzeko dituzten
mugak. LEAren ustez, horrelakoak
ezartzea «ez da gomendagarria», eta
legez kanpokoa izan daiteke.

Ekitaldiaren bigarren zatia LHK-ko II.

Argazki Lehiaketari buruzkoa izan zen.

Partaide bakoitzak bere argazkien berri

eman zuen, eta amaieran, irabazleak

iragarri ziren. Irabazleak, bai, berdinketa

egon baitzen bi argazkiren artean. 

Yolanda eta Asier, ZORIONAK!

https://www.enpresabidea.eus/ekonomia/gipuzkoako-metalaren-akordioa-berritu-dute-adegik-elak-eta-ugtk_2182600_102.html
https://www.berria.eus/paperekoa/1952/017/001/2023-10-08/eskuin-mutur-ekonomikoaren-gida.htm

